
ANNOTATION 
   In this work, the degree of occurrence and differences in the risk factors of hyaline membranes that 
develop in the lungs of premature and full-term infants have been studied. As a material, according 
to the data of clinical and anamnestic analysis, risk factors in mothers who underwent autopsy in 
2017-2021 were studied. and who were diagnosed with a hyaline membrane in the lungs in the 
Department of Pediatric Pathology of the RPAM. According to the results of the study, asphyxia 
74.5%, aspiration of amniotic fluid 43.6%, severe labor process 45.5% are risk factors for the 
development of hyaline membranes in the lungs in premature babies. As the main risk factor for the 
appearance of hyaline membranes in the lungs of term infants, infection in the womb was 69.6%, 
diabetes mellitus - 59.3%. In full-term birth, it was found that the following places as a risk factor are 
occupied by a severe birth process (43.7%), congenital heart defects (40.6%), pulmonary 
hypertension (34.3%). 

Key words: child, preterm birth, term birth, lung, hyaline membrane, risk factors. 
 

ИСРОИЛОВ Ражаббой Исраилович, 
            Республика патологик анатомия маркази 

МИРЗАБЕКОВА Озода Алибековна 
Тошкент тиббиёт академияси  

 
ЧАҚАЛОҚЛАР ЕТИЛГАНЛИК ДАРАЖАСИГА ҚАРАБ ЎПКА ГИАЛИН 

МЕМБРАНАСИНИНГ ХАВФЛИ ОМИЛЛАРИ 
АННОТАЦИЯ 

 Ушбу ишда чала ва етилиб туғилган чақалоқлар ўпкасида ривожланадиган гиалин 
мембрана хавфли омилларининг учраш даражаси, бир-биридан фарқи ўрганилган. Материал 
сифатида 2017-2021 йиллар давомида РПАМ болалар патологияси бўлимида аутопсия 
текширувиан ўтган ва ўпкасида гиалин мембрана аниқланган ҳолатларда онасининг клиник-
анамнестик таҳлили бўйича хавфли омиллари ўрганилди. Натижалар кўрсатишича, чала 
туғилган чақалоқлар ўпкасида гиалин мембрана ривожланишига аксарият ҳолларда асфиксия 

74,5%, қоғоноқ суви аспирацияси 43,6%, шиддатли туғриқ жараёни 45,5% хавфли омил 
эканлиги аниқланди. Етилиб туғилган болалар ўпкасида гиалин мембранаси пайдо 
бўлишининг асосий хавфли омили сифатида ҳомилага она қорнидаги даврда инфекция юқиши 
69,6 %, қандли диабет касаллиги 59,3% даражали ташкил қилди. Етилиб туғилганларда хавфли 
омил сифатида кейинги ўринларни шиддатли туғруқ жараёни (43,7%), юракнинг туғма 
нуқсонлари (40,6%), ўпка гипертензияси (34,3%) даражада хавфли омил эканлиги аниқланди. 

Калит сўзлар: чақалоқ, чала туғилиш, етилиб туғилиш, ўпка, гиалин мембрана, хавфли 
омиллар. 

ФАКТОРЫ РИСКА ГИАЛИНОВЫХ МЕМБРАННЫХ ЛЕГКИХ В   ЗАВИСИМОСТИ 
ОТ СТЕПЕНИ ЗРЕЛОСТИ У НОВОРОЖДЕННЫХ 

АННОТАЦИЯ 
В данной работе изучена степень встречаемости и различия факторов риска 

гиалиновых мембран, развивающихся в легких недоношенных и доношенных детей. В 
качестве материала по данным клинико-анамнестического анализа изучены факторы риска у 
матерей, подвергшихся вскрытию в 2017-2021 гг. и у которых в отделении детской патологии 
РПАМ была диагностирована гиалиновая мембрана в легких. По резльтатам исследования 
асфиксия 74,5%, аспирация околоплодной воды 43,6%, тяжелый родовой процесс 45,5% 
являются факторами риска развития гиалиновых мембран в легких у недоношенных детей. В 
качестве основного фактора риска появления гиалиновых оболочек в легких у доношенных 
детей инфекция в утробе матери составила 69,6%, сахарный диабет - 59,3%. У доношеннных 
родов установлено, что следующие места как фактор риска занимают тяжелый родовой 
процесс (43,7%), врожденные пороки сердца (40,6%), легочная гипертензия (34,3%). 

Ключевые слова: ребенок, преждевременные роды, доношенные роды, легкое, 
гиалиновая мембрана, факторы риска. 

 
Муаммонинг долзарблиги. «Респиратор дистресс-синдром», «нафас бузилиши 

синдроми» ва «гиалин мембраналар касаллиги» атамалари синонимлар ҳисобланади (1, 2). Бу 
синдромлар клиник-морфологик жиҳатдан чақалоқларнинг бирламчи ателектази, гиалин 
мембраналари, аспирацион синдром, шишли-геморрагик синдром кўринишларида намоён 
бўлиб, уларнинг клиник дифференциал диагностикаси жуда қийин масала ҳисобланади. Ушбу 
респиратор бузилишларнинг учраш даражаси чақалоқларнинг гестацион ёшига боғлиқ. 
Гестация даври қанчалик кичик бўлса, бу касалликларнинг ривожланиш хавфи баланд бўлади. 
Неонатологияда ИВЛ замонавий технологияларда олиб борилиши, экзоген сурфактантнинг 
қўлланиши чақалоқлар ўлими кўрсатгичини пасайтирди. Шунга қарамасдан, респиратор 
бузилишлар эрта неонатал ўлимнинг асосий сабаби бўлиб қолмоқда. Нафас бузилиши 
синдромининг бир кўриниши, бу – гиалин мембраналар ҳисобланади ва у ўпканинг чала 
ривожланишига, альвеолаларда сурфактантнинг етишмаслигига боғлиқ ҳолда ривожланади (3, 
4). ГМ патогенезида – ацидоз ва гипоксия ўпка артерияларини торайтиради, альвеолалар 
деворини шиширади, сурфактант синтезини тормозлайди, ҳатто тўхтатади. Артериялар 
спазми ўпка томирларида қон босимини оширади, қон ўнгдан чапга оқа бошлайди, натижада 
ўпка капиллярлари девори гипоксемик шикастланади, қон ва плазма тўқимага чиқади, фибрин 
чўкади, ГМ пайдо бўлади. Ҳомила ёки чақалоқнинг сурункали гипоксияси таъсирида 
сурфактант синтезловчи II-пневмоцит дифференциалланиши секинилашади ва ГМ пайдо 
бўлиши тезлашади (5, 6, 7). Ҳомиладорлар гипертониясида ҳомиланинг ўсиши секинлашади, 
натижада ўпка етилмаган ҳолатда қолиб кетиб, сурфактант кам ишлаб чиқарилади ва ГМ 
пайдо бўлади. Аслида, сурфактант қориничидаги ҳаётнинг 23-ҳафтасида синтезланиб 

бошлайди ва 36-ҳафтага келиб максимал кўтарилади. Гиалин мембрана пайдо бўлиши ўпка 
тўқимасининг яллиғланишига ҳам боғлиқ, яъни ГМ пайдо бўлиши яллиғланиш жараёнини 
чегаралайди. Ўпка тўқимасига қанчалик кеч инфекция юқса, унинг таъсирида альвеолоцитлар 
десквомацияланса сурфактант ишлаб чиқарилиши бузилишидан ГМ пайдо бўлиши авж олади. 

Материал ва усуллар. Материал сифатида ЎзР ССВ РПАМ болалар ва оналар 
патологияси бўлимида охирги 5 йил давомида текширувдан ўтган болалар аутопсия 
текширувининг баённомаси, касаллик тарихи ва ўпка тўқимаси ўрганилди. Текширувга жами 
87 та чақалоқлар ўлими материаллари олинди, шулардан 32 таси етилиб туғилганлар, 55 таси 
чала туғилганлар ташкил қилди. Ҳар бир ҳолатда оналар касаллик тарихидан клиник-
анамнестик маълумотлар ўрганилди, болада ателектаз ривожланишига сабабчи бўлган хавфли 
омиллар таҳлил қилиб чиқилди. 

Тадқиқот натижалари ва уларнинг муҳокамаси. Гиалин мембрана 
ривожланишининг хавфли омилларини ўрганишда материалимиздаги 2та гуруҳ, яъни чала 
туғилган ва етилиб туғилган болалар гуруҳида алоҳида-алоҳида таҳлил қилиб чиқдик. Чала 
туғилган чақалоқлар сони 55та бўлиб, уларнинг 41тасида ҳар хил турдаги асфиксия асосий 
хавфли омил сифатида 74,5% ҳолатда аниқланди. Кейинги ўринларда гиалин мембрананинг 
хавфли омили бўлиб, қоғоноқ суви аспирацияси 43,6%, шиддатли туғруқ жараёни 45,5% 
кўрсатгични ташкил қилди. Булардан қоғоноқ суви аспирацияси оқибатида нафас йўлларига 
ва альвеолалар бўшлиғига қоғоноқ суви таркибида ҳар хил оқсилли моддалар тушганлиги 
сабабли ва альвеоляр тўқимада асфиксия ҳолати ривожланганлигидан гиалин мембраналар 
пайдо бўлиши кузатилади. Она организмидаги қандли диабет касаллиги оқибатида ҳомила 
организмида ҳам моддалар алмашинуви бузилиб, жумладан альвеолалар бўшлиғига ишлаб 
чиқариладиган сурфактант таркибида плазма оқсиллари миқдори кўплигидан гиалин 
мембрана пайдо бўлади. Бизнинг материалимизда онанинг қандли диабети 41,8% ҳолларда 
хавфли омил сифатида аниқланди.  

Маълумки, ҳомиладор аёл организмидаги артериал гипертензия ҳолати ҳомиланинг 
ўсишини секинлаштиради, деярлик барча ички аъзолар, жумладан нафас тизими аъзолари ҳам 
ўсишдан орқада қолиб, етилмаган ҳолатда бўлганлигидан сурфактант ишлаб чиқазадиган II-
типдаги альвеолоцитлар ўз вазифасини тўлиқ бажара олмаслигидан, сурфактант кам ишлаб 
чиқарилади ва альвеолалар бўшлиғида плазма оқсилларининг кўп ажралишидан ГМ пайдо 
бўлади. Бизнинг материалимизда она организми артериал гипертензияси 38,2%да аниқланиб, 
гиалин мембрана пайдо бўлишининг хавфли омили сифатида баҳоланди. Ҳомилага она 
қорнидаги пайтида инфекциянинг юқиши, айниқса Гр+ инфекциялар, жумладан микоплазма 
таъсирида сурфактант ишлаб чиқарилиши ингибирланади, ўпка тўқимасида метаболик ацидоз 
муҳити пайдо бўлади, натижада плазминоген дефицити юз бериб, фибринолиз амалга ошади 
ва таркибий жиҳатдан чала бўлган сурфактантда, фосфолипидлардан ва плазма оқсилларидан 
биргаликда гиалин мембраналар пайдо бўлади. Бизнинг материалимизда ҳомилага она 
қорнидаги даврда инфекция юқиши 34,5 % ҳолларда гиалин мембрана пайдо бўлишининг 
хавфли омили сиқатида баҳоланди.  

1-жадвал 
Чақалоқлар чала ва етилиб туғилиш гуруҳларида ўпка гиалин мембранаси 

хавфли омилларининг учраш даражаси, сон ва %да 
 

 
№ 

 
Хавфли омиллар 

Чала туғилиш Етилиб 
туғилиш 

жами 

сони % сони % сони % 
1 Асфиксия 41 74,5* 12 37,5* 53 60,9 
2 Қоғоноқ суви аспирацияси 24 43,6* 9 28,1* 33 37,9 
3 Ўпка гипертензияси 21 38,2* 11 34,3* 33 37,9 
4 Юрак нуқсонлари 17 30,9* 13 40,6*** 30 34,5 
5 Шиддатли туғруқ 25 45,5** 14 43,7*** 39 44,8 
6 Онада қандли диабет 23 41,8** 19 59,3*** 42 48,2 

7 Она қорнидаги даврда 
инфекция юқиши  

19 34,5** 21 65,6*** 40 45,9 

 Жами 55 100 32 100 87 100 
Илова: * - р ≤ 0,05; ** - р≤ 0,01; *** - р≤ 0,001 
 
Навбатдаги таҳлилимиз етилиб туғилган ва ўпкасида гиалин мембраналар пайдо бўлиб, 

нобуд бўлган чақалоқларда ўпканинг бу “ўткир нафас бузилиши синдроми”га олиб келувчи 
хавфли омиллар ўрганилганда қуйидаги маълумотлар олинди. Чала туғилганлар гиалин 
мембранаси хавфли омиллари орасида асфиксия, қоғоноқ суви билан аспирация, ҳомиланинг 
қориничи даврида инфекциянинг юқиши ва ўпка гипертензияси юқори даражадаги хавфли 
омиллар сифатида қайд қилинган бўлса, етилиб туғилган чақалоқларда гиалин мембрана 
пайдо бўлишига олиб келувчи хавфли омиллардан она қорнида инфекция юқиши, онанинг 
қандли диабети, шиддатли туғруқ, юрак нуқсонлари нисбатан юқори кўрсатгичларга эга 
бўлди. Чақалоқ етилиб туғилган бўлса ҳам агар она қорнидаги даврида Гр+ли инфекция юқган 
бўлса, унинг таъсирида сурфактант ишлаб чиқарилиши ингибирланади, ўпка тўқимасида 
метаболик ацидоз муҳити пайдо бўлади, натижада плазминоген дефицити юз бериб, 
фибринолиз амалга ошади ва таркибий жиҳатдан чала бўлган сурфактантдан, 
фосфолипидлардан ва плазма оқсилларидан биргаликда гиалин мембраналар пайдо бўлади. 
Бизнинг материалимизда етилиб туғилган болалар гиалин мембранаси пайдо бўлишига, 
ҳомилага она қорнидаги даврда инфекция юқиши 69,6 % ҳолларда гиалин мембрана пайдо 
бўлишининг хавфли омили сиқатида баҳоланди. Иккинчи ўринни она организмидаги қандли 
диабет касаллиги эгаллади ва 59,3% даражали ташкил қилди. Кейинги ўринларни эса 
шиддатли туғруқ жараёни (43,7%), юракнинг туғма нуқсонлари (40,6%), ўпка гипертензияси 
(34,3%) даражада хавфли омил эканлиги аниқланди (1-жадвал). 

Бизнинг материалимиздаги иккала гуруҳ маълумотлари қўшилиб, ўртача кўрсатгичлар 
таҳлил қилинганда қуйидаги натижалар олинди. Энг юқори кўрсатгични асфиксия жараёни 
эгаллади, яъни ўртача 60,9% даражани ташкил қилди. Кейинги, нисбатан юқори кўрсатгич она 
организмидаги қандли диабет касаллиги (48,3%) , она қорнидаги даврда инфекциянинг юқиши 
(45,9%) ва шиддатли туғруқ жараёни (44,8%) ташкил қилди (1-жадвал). Қағоноқ суви 
аспирацияси (37,9%, ўпка гипертензияси (37,9%) ва чақалоқлар юраги туғма нуқсонлари 
(34,5%) нисбатан паст кўрсатгичларга эга бўлди.  

Хулоса 
Чала туғилган чақалоқлар ўпкасида гиалин мембрана ривожланишига аксарият 

ҳолларда асфиксия 74,5%, қоғоноқ суви аспирацияси 43,6%, шиддатли туғруқ жараёни 45,5% 
хавфли омил эканлиги аниқланди.  

Етилиб туғилган болалар ўпкасида гиалин мембранаси пайдо бўлишининг асосий 
хавфли омили сифатида ҳомилага она қорнидаги даврда инфекция юқиши 69,6 %, қандли 
диабет касаллиги 59,3% даражали ташкил қилди. 

Етилиб туғилганларда хавфли омил сифатида кейинги ўринларни шиддатли туғруқ 
жараёни (43,7%), юракнинг туғма нуқсонлари (40,6%), ўпка гипертензияси (34,3%) даражада 
хавфли омил эканлиги аниқланди 

